
Eskarrik asko, estitxu 
Estitxu'ren disko berria entzun dut, eta txaloak me-

rezi ditu beskoiztarrak: oso abost legun atsegiña, or-
kesta bizkorra laguntzaille: lau aide entzungarri, hitz 
batez. 

Euskal Kanta ederki abiatu da, eta ba dugu euskal-
dunok hortan zer pozturik. 

Orain dala hamar bat urte Nemesio Etxaniz apezak 
euskal kantaren geldikeri-giroa urratu nahi zuenean, ez 
zlran danak bere alde jarri. Mixel Labéguérie'k berak 
kritika gogorrak jasan behar izan zituen ondoko urtee-
tan, gitarra batez lagunduta, gaurko kutsuko kanta be-
rriak asmatzen hasi zalako... Nunbait, orain dala ehun 
urte Iparragirre'k izan zuen eskubidea, gaurko euskal-
dunok ez dugu... 

Beharrik garai triste haiek paseak dira. Betirako, 
agian 

Azkeneko urte hauetan ugaldu egin dira gure «ar-
tista euskaldun» berriak. Estibalitz Robles zerrenda fu-
ze baten buruan ezar diteke: Mikei Laboa, Lekuona, Ma-
ri Lurdes I., Lertxundi, eta abar eta abar. Euskal Kanta 
bizi bizirik dago: iñoiz baiño biziago, dirudienez. Eta 
gazteriak piztu du. Euskal belaun berriak merezimendu 
haundiak ditu arlo huntan ere; eta agirian txalotzea 
merezi du: nagiturik eta gogorturik zegoen euskal ekin-
tza sail hau, zerok, euskaltzale gazteok alegia, zuzper-
tu duzute. Bertako guzlen izenean: anitz esker. 

Ez ditugu gure eginkizunak beti xuxen ikusi. Gorago 
esan dudan bezela, euskalduntasuna eta aspaldikeria 
gauza bakar bat iruditzen zitzaizkien, zoritxarrez, gure 
arteko batzuei: euskalduna izateko, urte askotan barre-
na entzun danez, atzera begiratu behar zan: abarkak 
jantzi, folkloreari ekin, alboka entzun, gure -ohitura 

zaharrei» eutsi, eta... dantza lotua gaitzetsi! Larramen-
di'ren mendean bezelaxel 

Jokabide hau. halere, ez da zentzugabekeria hutsa 
izan, eta goitik behera kondenatzea ez litzake bidezkoa 
izango: azalpen argitsuak eman ditezke, eta ez danak 
lotsagarriak: Bretaña'n, Ouebec'en, Flande'tan, sortu 
dira horrelako joera atzerakoiak. 

Gure artean, lehen konturatze-mailla hori gainditua 
dago; eta Euskal Herria etorkizunean ikusten du gaz-
teriak. 

Arrisku bat ba dago, halere, eta ez oraingoz arras 
baztertua: mutur batetik bestera joatekoa. 

Lehenik, Iragana ikusten zuten batzuk, eta ez bes-
terik; gaur Iraganarekin ebaki egin nahi dute beste 
batzuk, herri guziek sustraiak Iraganean ez balituzte 
bezela. 

Euskal kantatzaille berriek erakusten digute bidea, 
bi muturretatik urrunduz: funtsez unibertsalak izan, eta 
keraz euskaldunak. Herri bat ez da esentzia bat, forma 
bat baizik. 

Euskalduna izateko, hortaz, gaurko munduaren le-
kuko izan behar da, eta euskeraz; eta ez, alderantziz, 
XVI-gn. mendeko sasi-lekuko bat, eta erderaz. Sartu 
egin behar dugu mendeko kulturan, eta ez irten; bai-
nan euskaldun gisa sartu, sueziatarrak suzieraz eta ita-
liarrak italieraz sartzen diran bezela. Ba zan garaia hau 
ulertzekol 

Ulertarazi nahi hortan oso egokitzat daukat, beste-
ren artean, Estitxu'ren diskoa. 

Zorionak, beraz, eta ekin! Eta ia urrengoan lau rock 
euskeraz entzuteko atsegiña ematen digun. 

